
Rigvedaprokta Shiva Stuti

ઋગ્વેદપ્રોક્તા શિવસ્તુતિઃ

(શિવરહસ્યાન્તર્ગતે ઉગ્રાખ્યે)
ઋગ્વેદ ઉવાચ
સોમસ્ત્રિણેત્રો જનિતા ચ દિવઃ
પૃથિવ્યાશ્ચ તથાનિલાગ્નયોઃ॥ ૪૭.૨॥
સૂર્યેન્દ્રયો રશ્ચિમરુદ્ગણાનાં
સોમસ્ત્રિણેત્રો જનિતા ચ વિષ્ણોઃ ।
તસ્માત્સ વિષ્ણોર્જનિતા મહેશઃ
સર્વપ્રયત્નૈઃ સતતં ભવદ્ભિઃ॥ ૪૮॥
સેવ્યઃ સ સોમઃ સ ચ મુક્તિદાતા
સ એવ મોક્ષાધિપતિશ્ચ સત્યમ્ ।
તસ્માન્મહેશાદપરં ન જાને
મુક્યર્થિસેવ્યં   સુરવૃન્દવન્દ્યમ્॥ ૪૯॥
તસ્માન્મહેશં શરણં વ્રજધ્વં
સત્યં પુનઃ સત્યમિદં ત્રિસત્યમ્ ।
સ્વર્ગાપવર્ગાદિફલપ્રદાતા
મહેશ્વરાન્યત્ર ન સર્વથૈવ॥ ૫૦॥
અસારસંસારસમુદ્રમગ્ના
ન સર્વથા તે શિવભક્તિભાજઃ ।
તસ્માન્મહેશાદપરં ન જાને
મુક્યર્થિસેવ્યં   સુરવૃન્દવન્દ્યમ્॥ ૫૧॥
ન શઙ્કરાન્યઃ કરુણાનિધાનં
ન શઙ્કરાન્યોઽખિલવેદવેદ્યઃ ।
તસ્માન્મહેશાદપરં ન જાને
મુક્યર્થિસેવ્યં   સુરવૃન્દવન્દ્યમ્॥ ૫૨॥

યે પૂજયન્ત્યન્વહમમ્બિકેશં
તે ગર્ભભાજો ન ભવન્તિ ભૂયઃ ।
તસ્માન્મહેશાદપરં ન જાને
મુક્યર્થિસેવ્યં   સુરવૃન્દવન્દ્યમ્॥ ૫૩॥
યેષામનન્યં ચરમં શરીરં
તેષાં શિવે ભક્તિરુદેતિ નિત્યમ્ ।
તસ્માન્મહેશાદપરં ન જાને
મુક્યર્થિસેવ્યં   સુરવૃન્દવન્દ્યમ્॥ ૫૪॥
યન્માયયાયં વિધિરદ્ય મોહિતો
યન્માયયા વિષ્ણુરયં ચ મોહિતઃ ।
તમેવ ભસ્માઙ્કિતસર્વવગાત્રા
ભજધ્વમદ્યપ્રભૃતિ ત્રિણેત્રમ્॥ ૫૫॥
સંસારપાશૌઘવિનાશહેતું
ગુણૌઘસેતું મુનિમુક્તિહેતુમ્ ।
શ્રીપાર્વતીનાથમનન્યભાજો
ભજધ્વમદ્યપ્રભૃતિ ત્રિણેત્રમ્॥ ૫૬॥
યત્પાદપદ્માર્ચનમાત્રલભ્યો
મોક્ષઃ સમસ્તૈરપિ દુર્લભોઽપિ
શ્રીપાર્વતીનાથમનન્યભાજો
ભજધ્વમદ્યપ્રભૃતિ ત્રિણેત્રમ્॥ ૫૭॥
ભજન્તિ મોહેન શિવાન્યમન્યે
સદા મહાપાતકસઙ્ગદુષ્ટાઃ  ।
ભજન્તિ ધન્યાઃ શિવમેકમીશં
વિશ્વાધિકઃ શઙ્કર એવ સત્યમ્॥ ૫૮॥
સત્યં બ્રવીમિ ધ્રુવમદ્ય સત્યં
સત્યં બ્રવીમિ ધ્રુવમદ્ય સત્યમ્ ।
રુદ્રાધિકત્વં પ્રતિપાદયામિ
દેવો ન રુદ્રાદધિકોઽસ્તિ કશ્ચિત્॥ ૫૯॥
રુદ્રસ્ય પુત્રઃ સ હરિઃ સ રુદ્રા-

દાપ્તઃ કથં સ્યાદધિકસ્ય પુત્રઃ ।
પુત્રઃ પિતુઃ સેવક એવ (નિત્યં)
સોમસ્ત્રિણેત્રોઽસ્ય યતઃ પિતાસ્ય॥ ૬૦॥
॥ ઇતિ શિવરહસ્યાન્તર્ગતે ઋગ્વેદપ્રોક્તા શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૨। ૪૭.૨-૬૦॥

